
PRESENTACIÓN DO EVENTO  
 

A Festa do Queixo de Arzúa, -festa de interese turístico galego- é un evento que se celebra a 

1ª fin de semana de marzo desde o ano 1975. A súa evolución, convérteo nun referente non 

só gastronómico, senón nun proxecto de gran riqueza natural e cultural. Actualmente son 

moitos os alicerces nos que se asenta: o turismo, a tradición, a cultura, e a formación, entre 

outras, xeran un valor económico que fai da Festa do queixo unha cita fundamental para 

Arzúa e comarca, onde  arredor de 40.000 persoas acoden cada edición. O intercambio 

entre as xentes de diferentes idades converte a Arzúa nun punto de referencia singular, onde 

mocidade e maiores comparten actividades onde todos poden participar. 

 

Esta 33ª edición, preséntase cun programa que integra os obxectivos actuais e de futuro 

deste evento; son dúas xornadas completas onde a programación para nenos e mocidade 

xunto coa realización de actividades artísticas, mestúranse coa gastronomía arredor do 

queixo, potenciando deste xeito un patrimonio cara as vindeiras xeracións. Así mesmo a 

concentración de institucións, colectivos e empresas expositoras referentes das 

denominacións de orixe dos queixos galegos e queixerías tradicionais, garante un atractivo 

abano de produtos para o visitante.  

 

Como complemento á exposición e venda de queixo no recinto feiral, os arzuáns e visitantes 

poderán gozar dun dos alicerces de sempre máis representativos do evento, o programa 

musical, de balde, con grupos de gran repercusión e baixo diferentes estilos: hiphop, 

mestizaxe, pop, música tradicional, folque...  

 

Ademais, en distintos puntos de Arzúa, poderase gozar de actividades de carácter cultural e 

lúdico, como exposicións, teatro de rúa, intervencións artísticas de graffiti, animación, 

charangas, pasarrúas…  

PREGOEIRO: XAQUIN MARÍN, debuxante, ilustrador... 

 

 
 

 

Resumo da súa traxectoria 

Desde 1975 ten compaxinado ilustración, banda deseñada e un inxente labor como cartelista e humorista 

gráfico. Defensor das liberdades e da lingua galega, ten colaborado cunha infinidade de publicacións que 

inclúen "Teima", "A Nosa Terra", "El Ideal Gallego", "Das Kapital", "Can sen dono", "A ameixa cacofónica", 

"Diario16", "La Codorniz" e "Hermano Lobo", "Golfiño"...  e contribuíu activamente a iniciativas artísticas como 

a resposta crítica á crise do Prestige, promovendo a exposición "Humor Cru" e participando no álbum de 

cómic "H2Oil" (2003).  O seu incansable traballo gráfico, valeulle o Premio Galicia de Xornalismo, o Premio 

Ourense de Banda Deseñada, e o Premio Galicia de Comunicación de 1996 entre outros moitos galardóns. 

 

 

Presente 

Xaquín non deixa de traballar, e está pendente da vindeira publicación de "O peixe de pedra", un conto infantil 

no que se encarga das ilustracións. Para o vindeiro mes de marzo unha exposición de homenaxe organizada 

polo Concello de Ferrol celebra os trinta anos de traballo dun autor xa imprescindible para coñecer a Galiza 

contemporánea. 

 

 

Esta é a súa biografía, redactada polo propio artista 

“Chámome Xaquín Marín Formoso. Nacín hai 50 anos en Ferrol. Eran anos de fame e algo había que facer ó 

non haber TV, así que comecei a debuxar con pizarra e cuspe, ata os nosos días nos que variei un chisco de 

técnica, pero tampouco vaiadades pensar. Levo feitas máis de 200 mostras, quizais 300 por toda Galicia, 

España, Cuba, Puerto Rico, Bélxica, Canadá, Ucrania, Francia, Bulgaria, Turquía, etc. etc. Ilustrei libros de 

Neira Vilas, Ramón de Valenzuela, Ben Cho Sey, Manuel María, Pere Calders... tamén traballei na serie 

Canles e na serie Lingua. Traballei ou traballo en publicacións de todo o estado e algunhas do estranxeiro, 

citarei: La Codorniz, Hermano Lobo, Diario 16, Le Telegramme, Teima, A Nosa Terra, El Ideal Gallego, La 

Voz de Galicia...Teño moreas de premios, dos que saliento o 1º da Bienal de Bávrobo e dúas Paletas 

Agromán. Con isto e máis de 20 anos de traballo, cheguei a ser un ilustrador ó que ninguén dá traballo.” 

 

 

 

 

 

 
 

Quen é 

Xaquín Marín (Ferrol, 1943) é para moitos o humorista gráfico por excelencia 

das viñetas galegas. No seu traballo, cheo de compromiso social, podemos 

percorrer os últimos trinta anos de Galiza desde a política, a ecoloxía, a lingua 

ou a sociedade e sobre el recae a honra de ser, xunto con Raimundo Patiño, 

fundador da Banda Deseñada galega. Xaquín é ademais o alma mater e 

director do Museo do Humor de Fene, unha iniciativa sen parangón no estado. 

PROGRAMA: FESTA DO QUEIXO 2008 

VENRES, 29 DE FEBREIRO  

 
 

 Noite de Rondalla polos bares e rúas de Arzúa 
 
 

SÁBADO, 1 DE MARZO 
 
11.00 - 19.00 h. INTERVENCIÓN ARTÍSTICA CON GRAFFITI no Campo de Fútbol 
 

Coa colaboración do MARCO, Museo de Arte Contemporánea de Vigo e da Facultade de Belas Artes de 
Pontevedra, Universidade de Vigo  

 

Artistas convidados:  Alex “EL TIÑAS”, Carlos “PELUCAS” e Pablo “TAY” 
 

 

16.30 h. APERTURA PORTAS RECINTO FEIRAL E EXPOSICIÓNS 
 

 Exposición e venda de queixos 
Obradoiro de elaboración de queixo tradicional -para nenos-  
Exposición “Concurso Cartaz Anunciador XXXIII Festa do Queixo” (1º andar) 
Recinto feiral 
 

Exposición fotográfica “SOMOS LOS...”  
Autor: Ángel García Balseiro (Madrid, 1968) 
Capela da Madanela    

18.00 h. INAUGURACIÓN OFICIAL XXXIII FESTA DO QUEIXO 
 

 Entrega de Premios  “Concurso Cartaz Anunciador XXXIII Festa do Queixo” 
 Pregón: Xaquin Marín, debuxante, ilustrador... 
 Entrega de distinción á Persoa Homenaxeada  
 

Praza da Vila 
 

19.00 h. Exposición UN PAIS DESDE AS TÁBOAS, 125 ANOS DO TEATRO GALEGO 
 

Inauguración e percorrido das autoridades 
Recinto Feiral (1º andar) 

  
 

21.00 h. XXXIII FESTIVAL DO QUEIXO  
 

LA MALA RODRIGUEZ (21.00 h.) Campo da Feira 
MUCHACHITO BOMBO INFIERNO (23.00 h.) Campo da Feira 
TRIÁNGULO DE AMOR BIZARRO (01.30 h.) Praza da Vila 

 

Ao longo da tarde: gaiteiros e charanga polas rúas de Arzúa 
 
 
 

DOMINGO, 2 DE MARZO 
 
 

10.00 h. APERTURA RECINTO FEIRAL: exposición e venda de queixos  
 

11.00 - 19.00 h. INTERVENCIÓN ARTÍSTICA CON GRAFFITI no Campo de Fútbol 
Artistas convidados:  
Alex “EL TIÑAS”, Carlos “PELUCAS” e Pablo “TAY” 

 

Coa colaboración do MARCO, Museo de Arte Contemporánea de Vigo e da Facultade de Belas Artes de 
Pontevedra, Universidade de Vigo  
 

12.00 h. Teatro de rúa 
 

13.30 h. ARRÁS  
 Praza do Concello 
 

13.30 h. Degustacións de queixos galegos con D.O.  
Recinto feiral (stand do Concello) 

 

17.00 h. Actuación Medley Band  
 Praza da Vila 
 

17.00 h. O País do Queixo 
Programa lúdico-educativo para rapaces de entre 6 e 12 anos 
Recinto feiral 

 

19.00 h. XXXIII FESTIVAL DO QUEIXO 
 

MALVELA (19.00 h.) Campo da Feira 
�����������	��
����� (21.00 h.) Campo da Feira 

 
 
 

Ademais: II Concurso de tapas e pinchos “FESTA DO Q UEIXO” nos establecementos de hostalaría e bares de Arzúa. 
                Venres 1 e sábado 2 de marzo. En colaboración coa Asoc. Hostaleiros de Arzúa e C.R.D.O. Arzúa-Ulloa��

EXPOSICIÓNS: TEATRO, CARTACES E FOTOGRAFÍA 

 
EXPOSICIÓN “Un país desde as táboas. 125 anos de teatro galego” 
Recinto feiral de Arzúa -1º andar- 
 
 

 

DESCRICIÓN E CONTIDOS 
 

 
 

A exposición concíbese como un percorrido 

ordenado a través de seis micro-espazos en 

que se recollen os grandes períodos da nosa 

historia dramática.  

 

 

 

 

 

Cada unha destas estacións está integrada 

por un panel principal en que se fornece 

unha descrición global da etapa e outros en 

que se desenvolven puntos concretos de 

especial relevancia.  

 

Aliás, nas etapas en que resulta factíbel, 

inclúese a proxección comentada a pé de 

imaxe de material gráfico relacionado, no 

intento, por un lado, de completar os contidos 

expostos dunha maneira atractiva e, por 

outro, de dar unha idea da infinidade de 

galegos e galegas envolvidos durante estes 

cento vinte e cinco anos na aventura de pór 

en pé un teatro nacional galego.  

 

Complétase a exposición cun apartado de 

visionado, composto por un banco e unha 

peana cun monitor, onde se proxecta 

material audiovisual de especial interese.�

EXPOSICIÓN “ Concurso de cartaces 33ª Festa do Queixo” 

Recinto feiral de Arzúa -1º andar- 

 
1º premio: 600 EUROS  
 
Título: “...DE ARZÚA, COMO É NATURAL” 
Autor: MIGUEL ANXO RIVEIRO CASTRO 
Procedencia: ZAS (A CORUÑA) 
 

  
 

 
 
 

 

 

 

O xurado valorou a orixinalidade da ilustración (o 

núcleo da margarita que ocupa o centro da imaxe 

é un queixo) a limpeza dos elementos por 

separado e no seu conxunto, a sintetización no 

emprego da cores (principalmente verdes, 

brancos e amarelos), así como a correspondencia 

da imaxe, na que se amosa o fondo dun verde 

prado arzuá coa época na que se celebra o 

evento (1ª semana de marzo) e que os campos 

comezan a coller ese ton verde característico 

desas datas.  

 

Así, este é o cartaz que promocionará a 33ª 

edición da Festa do Queixo, Arzúa 2008. 

 
 
 
2º premio: 300 EUROS  

 

Título Obra: Sen título 
Autor/a: FRANCISCO OTERO QUINTÁS 
 
3º premio: 150 EUROS  

 

Título Obra: LÚA CHEA 
Autor/a: NOELIA RODRÍGUEZ FERNÁNDEZ     
 

 
 

 
 4º premio: AGASALLO ”FESTA DO QUEIXO” 

 

Título Obra: O ESPANTAQUEIXOS 
Autor/a:  PEDRO MARTÍNEZ CASTRO 
Idade: 14 anos – 3º da ESO 
 
 

Elixido votación popular e dotado cun agasallo 
especial por parte da organización.  

 

�

 
 
 
ENTREGA DE PREMIOS no Programa Oficial de Actos da 33ª Festa do Queixo 

EXPOSICIÓN de fotografía: “SOMOS LOS...” 

Capela da Madanela 

 
Ángel García Balseiro (Madrid, 1968) 

 
Las manos de Ángel García Balseiro han cuidado 

todo el proceso de elaboración, desde el disparo 

hasta el revelado, con el que consigue imágenes 

únicas e impactantes.  

 

Los grupos mod por excelencia como The 

Prisioners, Small World o Brighton 64 han sido 

retratados por el objetivo de su cámara, pero la 

música que podemos ver en la exposición no se 

ha quedado sólo en un movimiento. También 

encontramos estilos como el garage, el 

rythm&blues o el ska. Grupos de la escena 

internacional (House Martins, Nine Below Zero, 

Mooney Suzuki, Fleshtones, Laurel Aitken, 

Buzzcocks, Paul Collins Beat, Big Boss Man) o 

nacionales que nos evocan recuerdos (Los 

Negativos, Los Escándalos, Los Miserables, Los 

Enemigos, Mistakens, Elephand Band). 

 

Las fotografías de García Balseiro calaron hondo 

en los propios grupos. Brighton 64 en su 

"Explosión juvenil" (gravaciones piratas del año 

1986 y 1987) eligió una de sus instantáneas como 

portada, al igual que el "Dos minutos" de los 

Mistakens, uno de los grupos más pujantes en el 

panorama nacional independiente. La fotografía 

fue realizada cuando teloneaban a los Jayhawks.  

 

El título SOMOS LOS... recuerda el inicio del 

grito de guerra mod ("we are the mods") que se 

hizo legendario a partir del año 1964 durante las 

famosas peleas entre mods y rockers en Inglaterra 

y que reflejó el grupo The Who en la película 

"Quadrophenia".  

 

Le costó mucho a este fotógrafo madrileño sacar a 

la luz su trabajo. Pero finalmente en el Festival 

Euro Ye-Ye de Gijón (2002) expuso más de una 

veintena de fotografías en el Pub Louie Louie. A 

partir de aquí su presencia en las salas se ha 

hecho habitual y su obra se ha multiplicado. En la 

Sala Fais Do-dó de A Coruña (2003), en la Casa 

de Cultura de Sada (febrero-marzo de 2004) y en 

el Pub Tranvía de A Coruña (junio de 2004), 

Escuela Julián Besteiro  Madrid ( diciembre 2004-

enero 2005), Euro Ye-Ye, Gijón (agosto 2006), 

FestiPop Madrid ( abril 2007) todas ellas con una 

gran acogida por parte del público y de muchos de 

los que han quedado inmortalizados en sus 

instantáneas. 

�

CREACIÓN DE OBRA: INTERVENCIÓN ARTÍSTICA CON 

GRAFFITI 
Co fin de xerar un punto de interese cultural e artístico, Arzúa abre este espazo de creación a diferentes artes, 

a través do graffiti. Así, esta intervención pretende ser unha oportunidade á expresión libre dos creadores 

neste antigo arte de rúa, ademais de xerar valor cultural mediante a exposición permanente e pública do arte. 
 

Artistas convidados: Alex “EL TIÑAS”, Carlos “PELUCAS” e Pablo “TAY” 

 

Coa colaboración do MARCO, Museo de Arte Contemporánea de Vigo e da Facultade de Belas Artes de 

Pontevedra, Universidade de Vigo 

�
Alex “El TIÑAS” 

�

 

 

 

Grafista, deseñador, debuxante  por encima de todo,... 

en definitiva multidisciplinar en canto a artes visuais. 

Viaxeiro incansable, deixando a súa arte alí por onde 

pasa, tamén participando en festivais como o de 

Caldarte, en Caldas de Reis, Exhibicións  en Cangas 

do Morrazo, Bueu, Boiro, Pontevedra, La Laguna 

(Tenerife), Trento (Italia)...entre outras. Nacido nos 80 

e agora mesmo afincado en Galicia. 

 

Carlos “PELUCAS” 

�

 

 

 

 

Ilustrador polifacético, membro do colectivo "no 

woman no crew", naceu en Vigo na xeración dos 

ostenta. Estudou Belas Artes e especializouse en 

escultura nas facultades de Pontevedra, A Laguna e 

Bruxelas. Organizou e participou en cursos de 

serigrafía, maquillaxe cinematográfica, graffiti, 

deformings, pintura de bodegóns 

�

Pablo “TAY” 

 

 

 

 

 

Seleccionado para o premio Novos Valores da 

provincia de Pontevedra, é  licenciado en Belas Artes 

pola Facultade de Pontevedra. Participa en 

exposicións individuais como o mural creado en Artec 

07 para a Fundación Luis Seoane da Coruña, e 

colectivas, como o mural colectivo creado para o 

MARCO - Museo de Arte Contemporánea de Vigo- con 

motivo da exposición Urbanitas. 

�

�

FORMACIÓN: PROGRAMA PARA NENOS E MOCIDADE  
 

II OBRADOIRO DE ELABORACIÓN DE QUEIXO, 1 de marzo de 2008 

 

QUE É?  

É un obradoiro  que consistirá na produción dunha peza (un queixo) por cada participante a 

partir dunha materia prima, o leite de vaca, con todos os pasos que conleva para conseguir o 

produto final: o queixo de Arzúa. 

CAL É O OBXECTIVO?  

O fin desta actividade é achegar a tradición da elaboración do queixo aos máis mozos dun 

xeito didáctico e útil á vez que lúdico. Así, a través das indicacións dun profesional, os 

participantes serán os “produtores” do seu queixo: aprenderán todas as fases necesarias, 

deseñarán a súa propia etiqueta… e levarán o produto final para a súa casa. 

QUEN PODE PARTICIPAR?  

Nenos e nenas, mozos e mozas que así o desexen sen ningún límite de idade . Ademais,  

esta actividade está pensada para poder ser compartida con pais e nais que lles apeteza 

participar nunha actividade libre e gratuíta.  

CANDO E ONDE É? 

É o sábado 1 de marzo de 2008  no Recinto Feiral de Arzúa  

Horario das 16.30 h ata as 19.00 h  (hora de remate aprox.)  

      

PROGRAMA LÚDICO-EDUCATIVO PARA A FESTA DO QUEIXO, “O coñecemento 
dunha tradición artesá  a través do xogo”, 2 de marzo de 2008 
 

QUE É?  

É un xogo  participativo e científico para rapaces a través dunha tarde de aprendizaxe con 

actividades sobre o coñecemento do queixo e da súa elaboración, creando xogos específicos 

e únicos nos que o compoñente formativo é o elemento principal. 

CAL SON OS OBXECTIVOS?  

·  Adecuar a integración de todos os rapaces no programa 

·  Adecuar as actividades sen diferenciar o sexo dos rapaces. 

·  Educar en valores no respecto aos demais 

·  Favorecer o respecto polo medio ambiente 

·  Respectar os bens e materiais que poñen nas nosas mans 

·  Promover mediante actividades a reciclaxe 

QUEN PODE PARTICIPAR?  

O programa está dirixido a rapaces  de 6 a 12 anos  
 

CANDO E ONDE É? 

É o domingo 2 de marzo de 2008  no Recinto Feiral de Arzúa, con dúas horas de duración: 

das 17.00 h ata as 19:00 h 

PROGRAMA MUSICAL: FESTIVAL DO QUEIXO  

sábado 1 

LA MALA RODRÍGUEZ  

(Hip Hop) 

Palco da Feira 21:00 h 

 

 
 

Despois de bater records co single/adianto “Por la 

noche”, Mala Rodríguez presenta a súa produción 

máis complexa: “Malamarismo”.  Un disco 

amplísimo con colaboracións de Raimundo 

Amador, Tego Calderón, Julieta Venegas. 

Malamarismo é unha viaxe polo mundo do rap e 

do R&B que non se corta ante nada nin ante 

ninguén. Mala aborda o seu novo proxecto con 

entusiasmo e toda a súa vitalidade, coma se fose 

a primeira vez. Unha produción exquisita que 

outórgalle a súa protagonista o calificativo de 

única.  

MUCHACHITO BOMBO INFIERNO 

(Mestizaxe) 

Palco da Feira 23:00 h 

 

 

Jairo, Muchachito, compositor e intérprete, iniciou 

a súa carreira na rúa, coa súa guitarra e pasando 

o gorro. Tras pasar por distintas formacións sae 

publicado o seu primer disco “Vamos que nos 

vamos” gravado en novembro de 2004. Durante 

os dous anos seguintes realiza máis de 140 bolos 

incluíndo importantes festivais nacionais e 

internacionais. Acaba de editar o seu segundo 

disco “Visto lo visto”, que é unha segunda parte en 

toda regra na que se lle deu maior cabida non só 

ao swing, senón tamén á banda que o acompaña. 

Un disco máis optimista e vital con gran variedade 

de texturas e un aire multicolor. 
 

 

TRIANGULO DE AMOR BIZARRO (Pop) 

Palco da Praza 01:30 h 

 
 

 

“Triángulo de Amor Bizarro levan pouco tempo 

trasladando os sons obsesivos, hipnóticos e 

violentos que nos últimos oitenta levaron ós libros 

de historia a grupos como Telescopes, Jesús and 

Mary Chain ou My Bloody Valentine, a unha nova 

perspectiva absolutamente persoal. Neste tempo, 

a súa música enriqueceuse notablemente, 

pasaron de dúas prometedoras maquetas a un 

son que lles pertence unicamente a eles co disco 

“Triángulo de Amor Bizarro”. Menos Ride e máis 

Loop, noise controlado e melodías que pasan da 

escuridade á luz cunha naturalidade impropia dun 

debut.” 

 



       

� 

 �

domingo 2 

 

ARRÁS 

Palco da Praza 13.30 h 

Nace a finais do 2005 co fin de tocar e agradar 

coa súa música a un amplo abano de público que 

reclama novas sonoridades que o afasta da 

monotonía do panorama folk galego. Combinando 

texturas e sonoridades propias do máis alá. 

Arras!! resucita aos mortos a ritmo de potaxe 

galego. Non existe mellor verba ca do propio 

corpo, é mellor exemplo co da propia festa tras 

recibir as vibracións do seu directo contundente. 

Actualmente Arras!! está constituído por seis 

compoñentes de diversa procedencia, todos eles 

curtidos no mundo da música desde moi novo, 

centrados nun mesmo obxectivo: romper as 

fronteiras do folk. O disco “Asumindo riscos” é o 

traballo discográfico desta formación que xa ten a 

experiencia de diferentes actuacións: VI Certame 

folk de Radio Obradoiro, I Festival da Praia 

(Ézaro), Veveifolk 2005... 

 

 

 

MEDLEY BAND 

Palco da praza 17.00 h 

Banda arzuá composta por 9 persoas prosigue as 

raíces do soul e rythm’n’blues pero innovando 

cara o rock’n’roll, reegeae, funky, etc. 

A música do conxunto recibe unha forte influencia 

musical de grupos dos ’60 e dos ’70 de artistas 

como B.B.KING, BLUES BROTHERS, WILSON 

PICKET, VAN MORRISON, U2, ERIC 

CLAPTON...pero tamén máis cércanas como 

ILEGALES, DESPERADOS, BURNING...A música 

de produción propia está claramente marcada por 

todas estas influencias “bebendo” en certos 

momentos tamén do JAZZ. A banda tivo varias 

actuacións nas catro provincias galegas, 

compartindo cartaz con bandas como Tonino 

Carotone, Los Enemigos, Hevia...  

MALVELA  

(Música tradicional)  

Palco da Feira 19:00h 

  

O grupo Malvela xurdiu a partir dun cursiño de 

cantos populares dirixido pola cantante Uxía e 

organizado hai xa uns anos pola Asociación de 

Mulleres Rurais de Mos.  

 

 

 

 

 

 

 

O que nun principio foi unha actividade cultural, 

logo deu en converterse nunha paixón continuada, 

ata que a madurez e as ganas de rescatar e 

transmitir as cancións que gardaban na súa 

memoria, levaron a Malvela a concibir unha 

actividade artística fora do tradicional ámbito 

doméstico.En 2002 gravaron o seu primeiro CD 

"Que o pano non me namora", baixo a dirección 

artística de Uxía. Incluíndo o máis brillante do seu 

repertorio, son catorce temas variados tanto en 

ritmos como en contados. Presentaron en 2004 un 

novo traballo discográfico, "O Aghinaldo2” 

dedicado integramente aos cantos de Nadal e reis 

que os Ranchos e Rondallas popularizaron na 

comarca do Val da Louriña. Malvela traballa xa no 

seu vindeiro disco que será gravado na primavera.  

 

 

 

PEPE VAAMONDE GRUPO  

(Folk)  

Palco da Feira 21:00 h 

 
Pepe Vaamonde Grupo (PVG) é, ante todo, unha 

formación folc pensada para o directo.  

 

 

 

 

 

 

A calidade como instrumentistas de cada un dos 

seus compoñentes, xunto coa forza emocional das 

súas composicións, forman un cóctel que os 

converte nunha das bandas de folc máis 

interesantes do momento. Pero, ademais, Pepe 

Vaamonde Grupo é tamén quen de realizar un 

traballo de estudio de gran calidade, como así o 

demostran os recoñecementos acadados nos 

medios especializados cos seus dous traballos 

discográficos: “Aviouga” e “Onde nace o vento”�

 

 

 

 

 

 



       

� 

ACTIVIDADES GASTRONÓNICAS  
Nos establecementos de hostalaría e bares de Arzúa, desenvolverase o 2º concurso de pinchos  e tapas 

elaborados con queixo Arzúa-Ulloa, durante os días venres 29 de febreiro e sábado 1 de marzo. Esta 

actividade, está promovida pola Asociación para a promoción da Festa do Queixo e organizada polo C.R.D.O. 

Arzúa-Ulloa, en colaboración coa Asociación de Hostaleiros de Arzúa. 

Así mesmo, no recinto feiral os stands institucionais ofrecerán degustacións gratuítas a todos os visitantes, 

nomeadamente no stand do Concello ofreceranse durante a mañá do domingo 2 degustacións para todos os 

visitantes de todos os queixos galegos con Denominación de Orixe. 

  

HOMENAXE ESPECIAL  
Este ano a homenaxe especial que cada ano se outorga a persoas vinculadas á festa do queixo polo seu 

apoio e colaboración na promoción e desenvolvemento do evento, concédeselle ao “colectivo dos 

traballadores do Concello de Arzúa , pois sen eles non teriamos cumprido xa 33 edicións e colaboran co 

seu esforzo para que todo estea a punto eses días. O noso recoñecemento é para eles e serán agasallados 

nos actos oficiais da festa do queixo o sábado 1 a partir das 18.00 h na Praza da Vila. 

